
Seni Dakwah Rasulullah &5
(11 September 2020M/ 23 Muharam 1442H)

Sidang Jumaat yang dirahmati Allah,
Alhamdulillah, marilah kita sama-sama bersyukur atas nikmat yang Allah
kurniakan kepada kita. Di samping itu marilah bersama-sama berusaha
semampu mungkin memasukkan rasa tagwa ke dalam jiwa, dengan
melakukan segala kehendak Allah dan menjauhi dan meninggalkan apa
sahaja yang dimurkai-Nya.Semoga kesungguhan dan usaha kita selama
ini diterima Allah Taala dan dikurniakan ganjaran yang lumayan. “Seni

Dakwah Rasulullah #”, begitulah tajuk khutbah kita pada minggu ini.

Sidang Jumaat yang dikasihi Allah,



Wl J gy 983 o 1l

Seruan dakwah kepada Allah adalah perkara yang amat Allah sukai dan
sangat penting dalam perkembangan Islam. Terbinanya kerajaan islam
Madinah adalah hasil dakwah Nabi &5. Dalam Al-Quran, Allah
mengkhabarkan kisah-kisah para Nabi dan Rasul sebagai teladan kepada

umat. Dalam surah Al-Fussilat ayat 33:

Maksudnya: “Dan tidak ada yang lebih baik perkataannya daripada
orang yang menyeru kepada (mengesakan dan mematuhi perintah)
Allah, serta dia sendiri mengerjakan amal yang soleh, sambil berkata:
Sesungguhnya aku adalah dari orang-orang Islam (yang berserah bulat-
bulat kepada Allah)!”

Sidang Jemaah dikasihi Allah,

Dalam kita bersungguh-sungguh beribadah untuk mendapat keredhaan
Allah,dalam kita sibuk mencari rezeki, hendaklah kita sedari bahawa
tanggungjawab melakukan usaha dakwah dikalangan umat manusia juga
satu perintah Allah. Janganlah hanya kita menyerahkan tugas amar
makruf dan nahi mungkar ini kepada pihak yang berwajib atau individu
tertentu sahaja. Firman Allah dalam surah Toha ayat 132:

Maksudnya: “Dan perintahkanlah keluargamu serta umatmu

$

mengerjakan solat dan hendaklah engkau tekun bersabar
menunaikannya. Kami tidak meminta rezeki kepadamu, (bahkan)
Kamilah yang memberi rezeki kepadamu dan (ingatlah) kesudahan yang
baik adalah bagi orang-orang yang bertakwa.”

Di dalam berdakwah, terdapat pelbagai kaedah yang boleh dipraktikkan.
Antaranya ialah dengan Dakwah Bil-Hal iaitu dengan menunjukkan
akhlak yang terpuji sebagai seorang muslim. Kaedah ini mampu
dilakukan oleh sesiapa sahaja dari kalangan kita.

Nabi & sentiasa menunjukkan akhlak terpuji sebagai strategi dakwah
baginda, sehingga membawa kepada keislaman seorang Yahudi yang
buta biarpun selalu menghina baginda. Perlakuan ini menyebabkan
Yahudi tersebut akhirnya memeluk Islam. Firman Allah dalam Surah an-
Nahl ayat 125:

Maksudnya: “Serulah ke jalan Tuhanmu (wahai Muhammad) dengan
hikmat kebijaksanaan dan nasihat pengajaran yang baik dan
berbahaslah dengan mereka (yang engkau serukan itu) dengan cara
yang lebih baik; sesungguhnya Tuhanmu Dialah jua yang lebih
mengetahui akan orang yang sesat dari jalanNya dan Dialah jua yang
lebih mengetahui akan orang-orang yang mendapat hidayat petunjuk.”

Kelembutan dalam berdakwah bukan bererti kita lemah. Sebenarnya
orang yang berlemah-lembut memiliki kewibawaan yang tinggi. Ibarat
batu yang keras, air mampu melekukkannya. Hati yang keras, kata-kata
yang lunak mampu melembutkannya.

Muslimin yang dirahmati Allah s.w.t,

Dalam berdakwah, ada ketikanya kelantangan perlu digunakan.
Terutamanya ketika menghadapi situasi yang boleh menyebabkan
kebencian Allah, umpamanya Ketika hukum Allah dipersendakan,
maruah islam dicabuli dan sebagainya. Namun begitu kelantangan dan
ketegasan perlu diiringi dengan sifat tenang dan tidak beremosi. Kata-
kata yang memedihkan dan memalukan si pelaku perbuatan mungkar
perlu dielakkan agar mereka tidak merasa benci pada agama.

Sebagai contoh Rasulullah & tegas menegur seorang kanak-kanak
dengan kaedah bimbingan. Nabi # berpesan kepada Umar bin Abi
Salamah radhiyallahu ‘anhu:

Maksudnya: “Wahai anakku, makanlah dengan menyebut nama Allah,
makanlah dengan tangan kananmu dan makanlah makanan yang dekat

dengan kamu.”  eluw Ol ()Ll dilgy ¥

Contohilah peribadi Rasul junjungan kita, Rasulullah & kerana Baginda
adalah contoh kehidupan yang terbaik sehingga hari kiamat.Sebuah
hadis yang diriwayatkan oleh Abu Soleh Radhiallahu ‘Anhu bahawa

Rasulullah 4 bersabda:

Maksudnya: “Sesungguhnya daku ini adalah rahmat yang dihadiahkan
(oleh Allah Taala kepada seluruh alam).” 4 gesd! O (2l &olg, 3

Sidang muslimin yang dicintai Allah,

Dengan dakwah, syariat Islam dapat dihidupkan. Kecintaan kepada Islam
akan meresap dan menyerap ke dalam hati sanubari setiap manusia.
Islam akan dilihat indah walau di mana kita berada.

Tanpa usaha dakwah, amalan Islam akan mati. Tanpa usaha dakwah,
orang Islam akan hidup bertuhankan nafsu. Tanpa usaha dakwah,
manusia akan jatuh ke lembah api neraka. Lihatlah bagaimana Rasulullah
# membimbing para sahabat melalui dakwah Baginda, sedangkan

dahulunya tidak mengenal Allah tetapi akhirnya mereka berubah

menjadi contoh ikutan seluruh manusia.

Mengakhiri khutbah pertama ini, di sini mimbar ingin berkongsi
beberapa saranan yang mampu menjayakan usaha dakwah, antaranya:-

Pertama; seorang pendakwah perlu meningkatkan amal soleh secara
konsisten.

Kedua; seorang pendakwah perlu sentiasa bermuhasabah tentang
keberkesanan usaha-usaha dakwahnya.

Ketiga; berdakwah perlu dilaksanakan mengikut kadar kemampuan
golongan sasaran dakwah.

Dan yang terakhir; seorang pendakwah perlu menegur dengan hikmah
dan bijaksana.

Akhirnya khatib ingin menegaskan, para pendakwah janganlah bersedih
sekiranya dalam menjalankan usaha dakwah, ada segelintir manusia
bangun menentang, menghina, memandang sinis malah mentertawakan
kita. Ini semua adalah ujian kecil dari Allah sebagai tarbiah dan proses
pengislahan menjadi pendakwah yang sebenar-benarnya.

Khutbah Kedua
(Bulan SEPTEMBER 2020)

Sidang Jumaat sekalian,
Saya berpesan kepada tuan-tuan dan diri saya sendiri, supaya bertakawa
kepada Allah SWT dengan mematuhi segala perintah-Nya dan menjauhi
segala larangan-Nya.
Pada saat yang penuh barakah ini, marilah kita lafazkan kalimah <ussJl.
Kita panjatkan setinggi-tinggi kesyukuran atas segala nikmat kurniaan-
Nya termasuklah harta-benda yang dikurniakan Allah SWT.

Di samping itu, marilah memperbanyakkan selawat ke atas Nabi

Muhammad & sebagai melaksanakan perintah Allah SWT dalam Surah
al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah dan menunaikan zakat melalui Zakat Pulau Pinang, Majlis
Agama Islam Pulau Pinang (MAINPP).

Ya Allah, rahmatilah golongan yang menunaikan zakat dan pihak yang
menguruskan kutipan zakat dan agihan zakat. Jadikanlah usaha ini
sebagai satu langkah yang berkesan bagi menyempurnakan tuntutan
berzakat.”

